
Varadanartha Shiva Prarthana by Godavari

గోదావరీకృతా వరదానార్థ శివప్రార్థనా 

Varadanartha Shiva Prarthana by Godavari and Tryambakesha Godavari Mahima

Varnanam

గోదావరీకృతా వరదానార్థ శివప్రార్థనా   ఏవం త్ర్యమ్బకేశగోదావరీమహిమవర్ణనమ్ 
గోదావరీ -

త్వఞ్జటామూలతో  దేవ గౌతమార్థం  వినిర్గతా  ।
దేయో వరో మే భగవన్త్వత్కృపాగౌరవాచ్ఛివ ॥ ౪౮॥
గఙ్గా త్వదఙ్గసఙ్గేన   త్వన్మౌలికృతకేతనా ।
తస్యాం తవ రతిర్దేవ  అవిముక్తే స్థితం  త్వయా ॥ ౪౯॥
విశ్వేశ్వర మహాలిఙ్గరూపేణ  త్వం సదా స్థితః  ।
నర్మదాయామపి విభో లిఙ్గరూపోఽసి  శఙ్కర ॥ ౫౦॥
గఙ్గా మత్తోఽధికా వాపి పావనీ వా మద్దేశ్వర  ।
వృద్ధగఙ్గాహమేవాద్య   భవేయం త్వత్ప్రసాదతః ॥ ౫౧॥
మదమ్బుకణసంస్పర్శాత్సాఽపి పూతతమా భవేత్ ।
త్వల్లిఙ్గసేచనే   యోగ్యా భవేయం వై మహేశ్వర ॥ ౫౨॥
ఇతి దేయో వరో మేఽద్య త్రియమ్బక  దయానిధే ।
(శివగౌరీసంవాదే)ఈశ్వరః -
గోదావర్యా తదా దేవి మత్తః సమ్ప్రార్థితో  వరః ॥ ౫౩॥
తస్యై  మయోక్తం దేవేశి తచ్ఛృణుష్వ త్వమాదరాత్ ॥ ౫౪॥)

ఈశ్వరః -
త్వదమ్బులవసేకేన గఙ్గా పూతతమా భవేత్ ।
సర్వదా మమ పూజ్యా త్వం త్వత్తీరేఽహం సదా స్థితః  ॥ ౫౫॥
వృద్ధగఙ్గాసి   నామ్నా త్వం భగినీ తే కనీయసీ ।
గఙ్గా పాపౌఘశమనీ త్వం చ కైవల్యదా  సదా ॥ ౫౬॥

త్వత్పాథోలవసేకేన గఙ్గా హృష్టతరా  భవేత్ ।
గఙ్గాగోదావరీమిశ్రం   జలం మల్లిఙ్గమస్తకే   ॥ ౫౭॥
యోదదాతి నరో భక్త్యా తస్మై  ముక్తిం దదామ్యహమ్ ।
త్రియమ్బకజటాజూటతటినీ  పాపఘట్టినీ  ॥ ౫౮॥
త్వయి స్నాత్వా పూతతమో భవిష్యతి న సంశయః ।
త్వజ్జలైర్యః   పితౄన్దేవి  సన్తర్పయతి పర్వణి ॥ ౫౯॥
తస్య షోడశ వర్షాణి  పితరస్తృప్తిమాసతే  ।
కిం పునః శ్రాద్ధకరణాత్త్వత్తీరే    పావనే శుభే ॥౬౦॥
గోదావర్యాం సకృత్స్నాత్వా దృష్ట్వా  శ్రీత్ర్యమ్బకేశ్వరమ్   ।
సర్వపాపైర్విముచ్యేత  నాత్ర కార్యా విచారణా ॥౬౧॥
బ్రహ్మవిష్ణ్వాదయో   దేవా మునయశ్చపై తాపసాః ।
సింహసంస్థే దేవగురౌ తస్యాం స్నాన్తి చ భక్తితః  ॥౬౨॥
బ్రహ్మహత్యాసురాపానస్వర్ణస్తేయాదిపాతకైః     ।
విముచ్యేత నరః సద్యో గోదావర్యవగాహనాత్ ॥౬౩॥
శ్రీమత్త్రియమ్బకం   దృష్ట్వా  శతకృచ్ఛ్రఫలం లభేత్ ।
అశీతికృచ్ఛ్రం స్నానం తద్గే దావర్యాం వరాననే ॥౬౪॥
సింహసంస్థే దేవగురౌ మహాదానఫలాదికమ్ ।
సమ్ప్రాప్నోతి నరో గౌరి గోదావర్యఘమర్షణాత్  ॥౬౫॥
రుద్రసూక్తైర్మహాదేవమభిషిచ్య   త్రియమ్బకమ్  ।
శతగోదానజం పుణ్యం లభతే నాత్ర సంశయః ॥౬౬॥
గోదావరీజలం శుద్ధం  సమం క్షీరాభిషేచనైః  ।
యస్తు బిల్వదలైః  పూజ్యం త్ర్యమ్బకేశం  హి పూజయేత్ ॥౬౭॥
తేన సర్వే కృతా యజ్ఞాస్తేన   సర్వమనుష్ఠితమ్  ।
నైవేద్యం  యః శివే దద్యాత్తదనన్తఫలం స్మృతమ్ ॥౬౮॥
(శివగౌరీసంవాదే ఈశ్వరః -
ఇత్థం  మత్తో వరం లబ్ధ్వా  గఙ్గా సా సాగరఙ్గమా  ।
యః శ్రృణోతి  సకృద్భక్త్యా త్ర్యమ్బకాఖ్యానముత్తమమ్  ॥౬౯॥

తస్య పాపాని నశ్యన్తి బహుజన్మార్జితాన్యుమే  ।)
॥ ఇతి శివరహస్యాన్తర్గతే  శివగౌరీసంవాదే గోదావరీకృతా వరదానార్థ శివప్రార్థనా   అథవా
త్ర్యమ్బకేశగోదావరీమహిమవర్ణనం   సమ్పూర్ణమ్  ॥
-॥ శ్రీశివరహస్యమ్  । భర్గాఖ్యః  పఞ్చమాంశః । అధ్యాయః ౨౨। ౪౮-౬౯॥
- .. shrIshivarahasyam . bhargAkhyaH panchamAMshaH . adhyAyaH 22. 48-69..

Notes:

Having sprung from the dreadlocks of Shiva for fulfilling the request of Rishi Gautama,

Godavari prays to Shiva for granting her a status in parity with other Rivers like Ganga

and Narmada. Shiva grants that Godavari would be known as VriddhaGanga (Ganga being

younger to her) and that while Ganga washes away sins, Godavari would be capable

of bestowing Kaivalya. The combined waters of Ganga and Godavari, when offered to

Shivalinga will be mokshakaraka.

He granted that Godavari water would be used for offering to Tryambekeshwara

(Jyotir)Linga and bhakta-s will be benefitted by bathing in the waters of Godavari

during Simhastha (time period when Guru/Brihaspati is in Simha Rasi).

The shloka numbers are maintained per the source text.

